BERUALA: Bermeoko Urigintza Barriztatzeko Alkartea

1.- ERAINKUNTZA PRIBATUAK BARRIZTATZEKO DIRU-LAGUNTZAK

Zerbitzuaren erakunde erantzulea

BERUALA (Bermeoko Urigintza Barriztatzeko Alkartea)

Andra Mari, 22

Tel.: 94 617 91 73

Faxa: 94 617 91 25

E-maila: beruala@bermeo.org
Arduraduna: Josu Azaola

Xedea: 

Honen bidez, Bermeoko alde zaharrean kokatzen diran eraikuntza pribatuak barriztatzeko obrak, diruz laguntzea da zerbitzu honen helburua; Udalak, bai BERUALA S.A.k eskaintzen dauzan diru kopuruak interesdunari bideratuz, bai, Eusko Jaurlaritzatik eratorritako diru laguntzak jasotzeko izapidetza jorratuz eta informazinoa eskeiniz, herritarrei hobariak lortzeko aukera emoten deutse..

Bermeoko Udalak, hainbat modutan laguntzen deutse Bermeoko herritarrei, euren etxebizitzetan egiten dabezan obretan hobariak lortzeko:

1.- Zuzenean Bermeoko Udalak eskaintzen dauan diru laguntza bideratuz eta eskeiniz, beti be obrak, alde zaharrean kokatutako eraikuntzetan egiten badira.

2.- Eusko Jaurlaritzak eskaintzen dauzan laguntzak jasotzeko tramiteetaz arduratuz, beti be, obrak, alde zaharrean kokatutako eraikuntzetan egiten badira.

3.- Eusko Jaurlaritzak eskaintzen dauzan laguntzak jasotzeko informazinoa eskeiniz, egin beharreko obrak alde zaharreko erakuntzetan egiten ez badira. Azken kasu honetan egin beharreko jarduera eta tramitazino guztiak interesdunak egin beharko dauz.

BERUALA S.A.-k diru-laguntzak emongo dauz, Eusko Jaurlaritzako 189/1990 Dekretuak edo berau garatu eta aldatzen dabezan arauak ezarritako erispideak jarraituz. Eusko Jaurlaritzak diru-laguntzak emon arren BERUALA S.A.k be emon ahal izango dauz, beraz interesdunak, administrazino bietatik eratorritako diru-laguntzak jasotzeko aukera eukiko dau.

Prozedurea: 

1.- Diru-laguntza eskaera egin edo ta informazinoa modu hertsian jaso nahi bada BERUALAko bulegoetara edo Leihatila Bakarra irekiterakoan BERH@Z .eko bulegora bideratu beharko da interesduna.

· Jaso nahi dan diru laguntza, Bermeoko Udalak, BERUALA S.A.ren bidez, eskaintzen dauana izatekotan:

Interesdunak, jagokozan agiriekin batera eskaria egingo dau (ekarri beharreko agirien informazinoa BERUALA S.A.k eskeiniko deutso interesdunari edo Leihatila Bakarra irekitzerakoan BERH@Z .eko bulegoan be lortu ahal izango dau).

Interesdunak dokumentazino guztia aurkezten dauenean, sarrera emon eta momentu horretatik gehienez  2 hilabetetara BERUALA S.Ak gaia aztertuko dau, eta eskatzaileari adierazoko deutso bere eskaera onartu dan ala ez. 

Isiltasuna ezezlea izango da. Erantzunik jasoko ez balitz, diru laguntza lortzeko eskaria ezeztatu dala ulertuko da.

BERUALA S.A.k honako kasuetan bideratuko dauz diru laguntzak:  

a) Egoitzarako eraikuntzen egitura eta eraikuntza egokia lortzeko, jabe elkarteko elementuetan egiten diran egintzak, baita eraikuntza onagaz erlazionatutako lan orokorrak.

b) Etxe barruetan egiten diran egitura eta eraikuntza lanak, baita eraikuntza onagaz erlazionatutako lan orokorrak.

c) Erosketa-Barriztatze moduan erosten diran etxeak daukiezan barriztatze lanak.

d) Uri zaharraren Bergaitze Egitamu bereziak edo BERUALAko Administrazino batzordeak lehentasunezko interesdun lez  hartu ez dauzan lokalen berriztapenerako ekintza pribatu eta bakarkakoak.

e) Jabe elkarte edo jabekidetzapean etxebizitzen eragipena helburutzat dauan barriztatze lana, Eusko Jaurlaritzako 1990/189 Dekretuak edo berau aldatu edo garatzen dauan legediak eskatzen dauzan baldintzak beteten diranean.

f) Lana burutzeko beharrezkoak diran, teknikoen soldatak ordaintzeko diru-laguntza.

g) Egoitzarako ez diran eraikuntzak, monumentu izaera daukienak, alde zaharreko egitamuan barneratutakoak, BERUALA S.A.k babespeneko ondare lez onartutakoak eta Eusko Jaurlaritzagaz edo beste erakundeekaz egindako hitzarmenen araberako lan bereziak behar dabezan eraikuntzetako ekintzak.

h) Ezinduek egin beharreko egokitze lanak.

Eskaera ez bada onartu, interesdunak hurrengo 15 egunetan Bermeoko Udalean edo martxan jartzen danean, BERH@Z.eko bulegoan, BERUALA S.Ak hatutako erabagiaren aurka erreklamazinoa tartekatu ahal izango dau. 

Erabagi hau behin betikoa izango da.

· Eusko Jaurlaritzak eskaintzen dauzan diru laguntzak, alde zaharreko eraikinetan obrak egiteko:

Kasu honetan, Udalaren egitekoa, BERUALA S.A.ren bidez, interesdunei, Eusko Jaurlaritzak eskaintzen dauzan diru laguntzen barri emotea, ekarri beharreko dokumentazinoa zein dan eta zelan lortu daitekean adieraztea eta diru laguntza horreek jasotzeko tramitazinoa burutzea, izango da.

· Eusko Jaurlaritzak eskaintzen dauzan diru laguntzak, alde zaharrean ez dagozan eraikinetan obrak egiteko:

Kasu honetan, BERUALA S.A.k, diru laguntza horreei buruzko informazinoa eskeiniko deutse interesdunei. Bestalde, tramitazinoa, interesdunaren egitekoa izango da, gestino hau BERUALAren eskuduntzetatik at gelditzen baita.

2.- ALDE ZAHARREKO BERRESKURAPENARI BURUZKO GAIEN AZTERKETA, PERI:

Bermeoko alde zaharrean eraikin edo etxebizitza eukiteagatik, lor daitekezan hobarien barri euki nahi dauen edozeinek zein bere egoera zehatzari jagokon azterketa egitea nahiko baleu, Bermeoko Udalak, BERUALAren bidez, Erabateko Berreskurapenerako Plan Berezia gauzatu dau, eta teknikoek plan horren arabera kasu bakoitzean egin daitekeenaren azalpen eta irtenbideak emoten dabez; eta interesdunari berarentzat mesedegarriena dan aholkularitza eskaintzen deutsoe.

Plan Especial de Rehabilitacion Integrada = PERI    
Erabateko Berreskurapenerako Plan berezia  

